
O PAN

O pasado xoves, 28 de maio todo o 
alumnado de Educación Infantil  
participou nun obradoiro de pan que se 
desenvolveu no colexio. O obxectivo 
principal era que o alumnado coñecese 
o proceso de elaboración deste 
alimento, fundamental na súa dieta 
cotiá.
A realización de obradoiros e tarefas 
sinxelas constitúen un piar básico a 
nivel metodolóxico que contribúe ao 
desenvolvemento integral do alumnado 
a nivel cognitivo, afectivo-social e 
físico, de aí a súa importancia no 
quefacer diario do centro. Entre as 
vantaxes deste tipo de actividade 
destacamos as seguintes:

- Fomentan a aprendizaxe 
significativa e funcional.

- Axudan a pasar do egocentrismo, 
típico da etapa de infantil, á 
socialización.

- Favorecen a autonomía persoal e 
promoven a responsabilidade.

- Despertan a curiosidade e o 
interese.

- Favorecen a experimentación, a 
observación e a manipulación.

- Fomentan a búsqueda creativa de 
solucións.

- Axudan ao desenvolvemento da 
linguaxe.

- O neno e a nena atopan tempo e 
espazo para pensar por si mesmos.

Co anteriormente exposto queda claro 
que esta formulación metodolóxica 
contribúe, por outra banda, ao 
desenvolvemento das competencias 
básicas por parte de alumnado, o que lle 
permitirá saber, saber facer, saber ser e 
saber estar.
Así a modo de exemplo, o feito de que o 
neno e a nena teñan que escoitar con 
atención, comprender a información 
transmitida, verbalizar o proceso de 
realización da mestura da masa, 
intercambiar impresións cos seus 
compañeiros, utilizar o vocabulario 
específico da actividade, escribir a 
receita, etc contribúe ao desenvol-
v e m e n t o  d a  c o m p e t e n c i a  e n  
comunicación lingüística; da mesma 
forma contribúese ao desenvolvemento 
da competencia matemática, xa que o 
neno e a nena traballarán con 
magnitudes e  a súa medida (un vaso de 
auga, unha prensada de fariña, unhas 
migallas de lévado, tantos minutos de 
cocción, etc) , interioriza a secuencia e 
orde na realización da receita, etc; o 
neno e a nena encontran nesta 
actividade un tempo e un espazo para 
pensar por si mesmos, o que contibuirá 
ao desenvolvemento da competencia 
para aprender a aprender, que á súa vez 
constitúe uns principios metodolóxicos 
fundamentais que recollen os currículos 
actuais. Xa que logo, a realización deste 
tipo de tarefas no contorno educativo 
queda totalmente xustificado.

PLÁSTICA 
Este obradoiro consistíu 
nun contacontos de “A 
Xirafa Micaela” que 
peregrina a Compostela 
dende África polo Camiño 
Portugués. Posteriormente 
cada neno realizou unha 
actividade plástica que 
consistía na relización dun 
móvil da Xirafa  Micaela.

